
	1. Աշխատանքի և սոցիալական հարցերի նախարար
	24.03.2023թ.

	
	Թիվ ՆՄ/ԱԳ-1-4/7019-2023

	Առաջարկվում է «Կուտակային կենսաթոշակների մասին օրենքում փոփոխություններ կատարելու մասին» օրենքի նախագիծը շրջանառել կից ներկայացված խմբագրությամբ:
Միաժամանակ հայտնում եմ, որ անհրաժեշտ է նաև համապատասխան փոփոխություններ կատարել «Անձի ֆունկցիոնալության գնահատման մասին» և «Հաշմանդամություն ունեցող անձանց իրավունքների մասին» օրենքներում՝ Միասնական սոցիալական ծառայության կողմից նախագծով առաջարկվող գործառույթն իրականացնելու համար լիազորող նորմեր սահմանելու նպատակով: 
Ըստ այդմ, ուղարկում եմ նաև ««Անձի ֆունկցիոնալության գնահատման մասին օրենքում լրացումներ և ««Հաշմանդամություն ունեցող անձանց իրավունքների մասին» օրենքում լրացում կատարելու մասին» օրենքների նախագծերը և առաջարկում եմ դրանք «Կուտակային կենսաթոշակների մասին օրենքում փոփոխություններ կատարելու մասին» օրենքի նախագծի հետ միասին շրջանառել որպես 3 նախագծերի փաթեթ։
	Չի ընդունվել:
Քանի որ, «Հաշմանդամություն ունեցող անձանց իրավունքների մասին» օրենքի նախագծում լրացումը կատարվում է օրենքի անցումային դրույթներում, հոդված 1-ը ժամկետի առումով արդեն իսկ ժամանակավրեպ է և 2023թ. փետրվարի 1-ից սկսած այդ հոդվածում լրացում կատարելու հնարավորությունը այլևս առկա չէ, ըստ այդմ` նախագիծն առարկայազուրկ է և հետևաբար անհրաժեշտ է դիտարկել նախագծի նպատակահարմարության հարցը:
 «Անձի ֆունկցիոնալության գնահատման մասին օրենքում առաջարկվող կարգավորումն ենթադրում է Հայաստանի Հանրապետության կառավարության սահմանած ցանկում ներառված հիվանդություններով հիվանդանալու (վիճակներում գտնվելու) դեպքում եզրակացության տրամադրման կապը անձի ֆունկցիոնալությունը գնահատող հանձնաժողովների ձևավորման հետ։ Մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող` հիվանդությունների (վիճակների) ցանկում ներառված հիվանդություններով հիվանդանալու դեպքում եզրակացության տրամադրումը ֆունկցիոնալության գնահատում չէ և որևէ գործիքակազմով գնահատելու կարիք չկա, ուստի ֆունկցիոնալության գնահատման համակարգում նման գործընթացի ներառում նպատակահարմար չէ։ Հետևաբար, նպատակահարմար է գործառույթը վերապահել Աշխատանքի և սոցիալական հարցերի նախարարության միասնական սոցիալական ծառայությանը և իրականացնել միայն փաստաթղթային ուսումնասիրության  հիմունքներով։ 
Ուստի, բացակայում է անհրաժեշտությունը «Կուտակային կենսաթոշակների մասին օրենքում փոփոխություններ կատարելու մասին» օրենքի նախագծից բացի փոփոխություն և լրացում կատարել նաև վերոնշյալ օրենքների նախագծերում:

	2. Հայաստանի Հանրապետության կենտրոնական բանկ
	28.03.2023թ.

	
	Թիվ 16.2-07/257-23

	«Կուտակային կենսաթոշակների մասին» Հայաստանի Հանրապետության օրենքի 56-րդ հոդվածի 1-ին մասով նախատեսված է լիազորող նորմ, որով Հայաստանի Հանրապետության կառավարության լիազոր մարմինը սահմանում է մասնակիցների ռեեստրը վարողին 56-րդ հոդվածի 1-ին մասով նախատեսված տեղեկատվությունը տրամադրելու կարգը և կազմը:
Նշված լիազորող նորմի հիման վրա ընդունվել է Հայաստանի Հանրապետության աշխատանքի և սոցիալական հարցերի նախարարի 2018 թվականի հունիսի 13-ի «Օտարերկրյա պետությունում աշխատող Հայաստանի Հանրապետության քաղաքացիների` Հայաստանի Հանրապետություն վերադառնալու և (կամ) բնակություն հաստատելու դեպքում այդ պետությունում նրանց անդամակցած կուտակային կենսաթոշակային համակարգից այդ անձանց՝ Հայաստանի Հանրապետությունում բացված կուտակային կենսաթոշակային հաշիվներին գումարները փոխանցելու կարգը, ինչպես նաև մասնակցի` օրենսդրությամբ սահմանված կարգով աշխատանքային գործունեությամբ զբաղվելու կարողության երրորդ աստիճանի սահմանափակում ունեցող հաշմանդամ ճանաչվելու վերաբերյալ տեղեկատվությունը մասնակիցների ռեեստրը վարողին տրամադրելու կարգը և այդ տեղեկատվության կազմը հաստատելու մասին» թիվ 73-Ն հրամանը:
Ուստի, Նախագծով 56-րդ հոդվածի 1-ին մասի խմբագրման արդյունքում նշված լիազորող նորմը դադարում է գոյություն ունենալ, որի արդյունքում դրա հիման վրա ընդունված հրամանը ևս չի գործելու: Ստացվում է, որ չի կարգավորվում այն հարցը, թե պետական կառավարման լիազոր մարմինը ի՛նչ կարգով և ի՛նչ տեղեկատվություն է տրամադրելու մասնակիցների ռեեստրը վարողին: Նշված խնդիրը լուծելու համար առաջարկում ենք Նախագծով 56-րդ հոդվածի 1-ին մասում պահպանել լիազորող նորմը:

	Ընդունվել է:


	3. Հայաստանի կենտրոնական դեպոզիտարիա 
ԲԲԸ
	14.03.2023թ.

	
	Թիվ 9/908-2023

	«Կուտակային կենսաթոշակների մասին օրենքում փոփոխություններ կատարելու մասին» Հայաստանի Հանրապետության օրենքի նախագծով մասնակիցների ռեեստրը վարողին տեղեկատվության փոխանցման առաջարկվող լուծման վերաբերյալ առարկություններ չունենք:
	Ընդունվել է:




	4. Ֆինանսների նախարար
	03.04.2023թ.

	
	Թիվ 01/29/5424-2023

	Նախագծով նախատեսվում է կարգավորել մասնակցի կենսաթոշակային հաշվում առկա միջոցներն ամբողջությամբ ստանալու պահանջի դեպքում մասնագիտական եզրակացության տրամադրման հետ կապված հարաբերությունները` նշված գործառույթը վերապահելով  Աշխատանքի և սոցիալական հարցերի նախարարության միասնական սոցիալական ծառայությանը: Մասնավորապես՝ Նախագծով առաջարկվում է կատարել փոփոխություն «Կուտակային կենսաթոշակների մասին» ՀՀ օրենքի 56-րդ հոդվածի 1-ին մասի 2-րդ և 61-րդ հոդվածի 8-րդ մասի 2-րդ կետերում` սահմանելով Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմնի կողմից սահմանված կարգի համաձայն, մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող` հիվանդությունների (վիճակների) ցանկում ներառված հիվանդություններով հիվանդանալու դեպքում եզրակացության տրամադրման կարգը` գործառույթը վերապահելով միասնական սոցիալական ծառայությանը:
Ներկայում, գործող օրենսդրության համաձայն, յուրաքանչյուր դեպքի համար Առողջապահության նախարարի հրամանով ստեղծվում է մասնագիտական հանձնաժողով, որտեղ ներգրավվում են տարբեր բժշկական կազմակերպությունների բժիշկ-մասնագետներ, և համաձայն Նախագծի հիմնավորման՝ բժիշկ-մասնագետների զբաղվածությունից ելնելով ոչ միշտ է հաջողվում արագ կազմակերպել հանձնաժողովի աշխատանքները, հետևաբար առավել արագ արձագանքել քաղաքացու դիմումին: 
Անհրաժեշտ ենք համարում հստակեցնել, թե մինչ այս պահը կենսաթոշակային հաշվում առկա միջոցներն ամբողջությամբ ստանալու պահանջի վերաբերյալ քաղաքացիների կողմից ներկայացված դիմուների վերաբերյալ հանձնաժողովի կողմից կազմված եզրակացությունները ինչ ժամանակահատվածում են տրվել, և փաստացի քանի դեպք է գրանցվել, երբ եզրակացությունը չի տրվել ճիշտ ժամանակին և պատշաճ կերպով՝ բժիշկ-մասնագետների զբաղվածության պատճառով: 
Նախագծի հիմանվորմամբ ներկայացվող բժիշկ-մասնագետների զբաղվածությունից բխող՝ մասնակցի կենսաթոշակային հաշվում առկա միջոցներն ամբողջությամբ ստանալու պահանջի դեպքում եզրակացության տրամադրման խնդրի լուծումը հնարավոր է շրջանցել ժամանակակից տեխնոլոգիաների միջոցով և քաղաքացիների դիմումները դիտարկել ոչ թե թղթային, այլ առցանց տարբերակով:
Բացի այդ հավելյալ պարզաբանման անհրաժեշտություն կա, թե ՀՀ աշխատանքի և սոցիալական հարցերի նախարարության միասնական սոցիալական ծառայության կողմից ինչպիսի մեխանիզմներ են ստեղծվելու ռիսկերի կառավարման տեսանկյունից, և ինչպես են կազմակերպվելու հանձնաժողովի աշխատանքերը: Արդյոք, եթե նշված գործառույթը վերապահվի միասնական սոցիալական ծառայությանը, մշտապես հաջողվելու է պատշաճ կերպով կազմակերպել հանձնաժողովի աշխատանքները և առավել արագ արձագանքել քաղաքացիների դիմումներին:
Հարկ ենք համարում նշել, որ կուտակային կենսաթոշակային ֆոնդերի միջոցների չհիմնավորված արտահոսքից խուսափելու նպատակով անհրաժեշտ է նաև երաշխավորել հանձնաժողովում մասնագիտական որակավորում ունեցող մասնագետների ներգրավում
	Չի ընդունվել:
Կենսաթոշակային հաշվում առկա միջոցներն ամբողջությամբ ստանալու պահանջի վերաբերյալ շահառուի կողմից ներկայացված դիմուների ուսումնասիրությունն Առողջապահության նախարարությունում իրականացվում է համաձայն Առողջապահության նախարարի 04.05.2022թ. «Մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկում ներառված հիվանդություններով հիվանդանալու դեպքում Հայաստանի Հանրապետության առողջապահության նախարարության կողմից եզրակացության տրամադրման կարգը հաստատելու մասին» թիվ 1917-Լ հրամանի, որի  հավելվածի 11-րդ կետի համաձայն` հանձնաժողովի նիստերում մասնակցի դիմումը քննարկվում է և համապատասխան եզրակացությունը տրամադրվում է մասնակցի դիմումը Առողջապահության նախարարության քարտուղարությունում մուտքագրվելուց հետո առավելագույնը  քսանհինգ աշխատանքային օրվա ընթացքում, իսկ 20-րդ կետի համաձայն` մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկին համապատասխանելու մասին եզրակացությունը (Ձև 2) Առողջապահության նախարարության կողմից ներկայացվում է մասնակիցների ռեեստրը վարողին` մասնակցին տրամադրելու օրվանից հետո՝ հինգ աշխատանքային օրվա ընթացքում:
Գործող օրենսդրության համաձայն յուրաքանչյուր դեպքի համար ԱՆ հրամանով ստեղծվում է մասնագիտական հանձնաժողով և սահմանված կարգով տրամադրվում է եզրակացություն: Ճիշտ ժամանակին և պատշաճ կերպով՝ բժիշկ-մասնագետների զբաղվածության պատճառով եզրակացության չտրամադրման վերաբերյալ Առողջապահության նախարարությունում վիճակագրություն առկա չէ:

Առողջապահության նախարարություն քաղաքացիների դիմումները մուտքագրվում են ինչպես թղթային տարբերակով, այնպես էլ առցանց եղանակով` info@moh.am էլ. փոստի միջոցով:



Հիմք ընդունելով Սոցիալական նախարարական կոմիտեի 2023 թվականի հունվարի 24-ի նիստի թիվ ԿԱ/25-2023 արձանագրության 4-րդ կետի հանձնարարականը և հաշվի առնելով Աշխատանքի և սոցիալական հարցերի նախարարության դիրքորոշումը «Կուտակային կենսաթոշակների մասին ՀՀ օրենքի նախագծում կատարված փոփոխություններով նախատեսվում է գործառույթը վերապահել Աշխատանքի և սոցիալական հարցերի նախարարության  միասնական սոցիալական ծառայությանը, որոնց բժշկասոցիալական փորձաքննության ոլորտի բժիշկ-փորձագետի, անձի ֆունկցիոնալությունը գնահատող մասնագետի, միջավայրային գործոնները գնահատող մասնագետի և տարածքային կենտրոնների աշխատողների կողմից իրականացվում է կենսաթոշակների, նպաստների և սոցիալական ապահովության ծրագրերով նախատեսված այլ դրամական վճարների նշանակում և տրամադրում, անձի ֆունկցիոնալության գնահատման իրականացում, հաշմանդամության պատճառական կապի որոշում, աշխատանքային պարտականությունների կատարման կամ մասնագիտական հիվանդության հետ կապված անձի մասնագիտական աշխատունակության կորստի աստիճանի որոշում, աջակցող միջոցների տրամադրում և այլն: Սույն հոդվածի 1-ին մասի 1-ին և 2-րդ կետերով նախատեսված հիմքերից որևէ մեկի առկայության մասին անձի ֆունկցիոնալության գնահատման ոլորտում Կառավարության լիազորած պետական կառավարման մարմինը, իսկ 3-րդ կետով նախատեսված հիմքի դեպքում՝ կենսաթոշակային ոլորտի պետական կառավարման լիազոր մարմինը համապատասխան հիմքի առկայությունը հավաստող փաստաթուղթը անձին տրամադրելու օրվանից հետո՝ հինգ աշխատանքային օրվա ընթացքում տեղեկացնում է մասնակիցների ռեեստրը վարողին: Տեղեկատվության տրամադրման կարգը և կազմը սահմանում է այն տրամադրող մարմինը:


	5. Աշխատանքի և սոցիալական հարցերի նախարարություն
	04.05.2023թ.

	
	Թիվ ՆՄ/ԱԳ-1-3/10878-2023

	Աշխատանքի և սոցիալական հարցերի նախարարությունում քննարկվում են «Անձի ֆունկցիոնալության գնահատման մասին օրենքում լրացումներ կատարելու մասին» և «Հաշմանդամություն ունեցող անձանց իրավունքների մասին օրենքում լրացում կատարելու մասին» օրենքների նախագծերի վերաբերյալ ներկայացված Ձեր առաջարկությունները։
Այդ կապակցությամբ առաջիկայում նախատեսվում է քննարկում կազմակերպել Աշխատանքի և սոցիալական հարցերի նախարարի տեղակալ Դավիթ Խաչատրյանի մոտ՝  Աշխատանքի և սոցիալական հարցերի նախարարության, Առողջապահության նախարարության, ինչպես նաև Միասնական սոցիալական ծառայության պետի տեղակալների և համապատասխան մասնագետների մասնակցությամբ։ Քննարկման օրվա և ժամի վերաբերյալ Ձեզ կտեղեկացվի աշխատանքային կարգով։
Ըստ այդմ, խնդրո առարկա նախագծերի վերաբերյալ Աշխատանքի և սոցիալական հարցերի նախարարությունը իր վերջնական դիրքորոշումը կներկայացնի հիշյալ քննարկման արդյունքներով պայմանավորված։
	Ընդունվել է:


24.05.2023թ. կայացել է քննարկում Աշխատանքի և սոցիալական հարցերի նախարարության աշխատակիցների հետ, որի արդյունքում պայմանավորվածություն է ձեռք բերվել վերջնականացնել դիրքորոշումը նախագծի վերաբերյալ: Սակայն, քննարկման արդյունքներով պայմանավորված Աշխատանքի և սոցիալական հարցերի նախարարության կողմից առ այսօր վերջնական դիրքորոշում ի լրումն չի ներկայացվել:

	6. Արդարադատության նախարարություն
	21.07.2023թ.

	
	Թիվ /27.0.01/33997-2023

	1. «Կուտակային կենսաթոշակների մասին» օրենքում փոփոխություններ կատարելու մասին օրենքի նախագծի (այսուհետ՝ Նախագիծ) 1-ին հոդվածի 1-ին մասով առաջարկվում է փոփոխություն կատարել «Կուտակային կենսաթոշակների մասին» օրենքի (այսուհետ՝ Օրենք) 56-րդ հոդվածի 1-ին մասի 2-րդ կետում, որի նպատակն է՝ կարգավորել մասնակցի կենսաթոշակային հաշվում առկա միջոցները մասնակցի կողմից ամբողջությամբ ստանալու պահանջի դեպքում մասնագիտական եզրակացության տրամադրման հետ կապված հարաբերությունները: Մասնավորապես, Նախագծով առաջարկվում է Հայաստանի Հանրապետության կառավարության սահմանած ցանկում ներառված հիվանդություններով հիվանդանալու (վիճակներում գտնվելու) դեպքում եզրակացության տրամադրման գործառույթը վերապահել Աշխատանքի և սոցիալական հարցերի նախարարության միասնական սոցիալական ծառայությանը, որը գործող Օրենքի 56-րդ հոդվածի 1-ին մասի 2-րդ կետի համաձայն իրականացնում է առողջապահության բնագավառում Հայաստանի Հանրապետության կառավարության լիազոր մարմինը:
Միաժամանակ, Նախագծի 1-ին հոդվածի նույն դրույթով նախատեսվում է, որ վերը նշված եզրակացությունը տրվելու է Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմնի կողմից սահմանված կարգի համաձայն:
Նախագծի 1-ին հոդվածի 2-րդ կետով նախատեսվում է Օրենքի 56-րդ հոդվածի 1-ին մասի 2-րդ պարբերությունը շարադրել նոր խմբագրությամբ, որի համաձայն՝ 56-րդ հոդվածի 1-ին մասով նախատեսված հիմքերից որևէ մեկի առկայության մասին Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմինը տեղեկացնում է մասնակիցների ռեեստրը վարողին` այդ հիմքերի առկայությունը հավաստող փաստաթուղթը անձին տրամադրելու օրվանից հետո՝ հինգ աշխատանքային օրվա ընթացքում: Տեղեկատվության տրամադրման կարգը սահմանում է Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմինը:»:
Այս առումով հարկ ենք համարում նշել, որ Հայաստանի Հանրապետության աշխատանքի և սոցիալական հարցերի նախարարի 2018 թ. հունիսի 13-ի N 73-Ն հրամանի 2-րդ հավելվածով «Կուտակային կեսաթոշակների մասին» օրենքի 56-րդ հոդվածի 1-ին մասի 2-րդ պարբերությամբ լիազորող նորմի հիման վրա հաստատվել է օրենսդրությամբ սահմանված կարգով աշխատանքային գործունեությամբ զբաղվելու կարողության երրորդ աստիճանի սահմանափակում ունեցող հաշմանդամ ճանաչվելու վերաբերյալ տեղեկատվությունը մասնակիցների ռեեստրը վարողին տրամադրելու կարգը և այդ տեղեկատվության կազմը, որը վերաբերում է կոնկրետ օրենքի 56-րդ հոդվածի 1-ին մասի   1-ին կետով սահմանված դեպքին: Մինչդեռ, Օրենքի 56-րդ հոդվածի 1-ին մասի 2-րդ պարբերության համաձայն՝ նշված տեղեկատվության տրամադրման կարգը վերաբերում է Օրենքի 56-րդ հոդվածի 1-ին մասով նախատեսված բոլոր հիմքերին:
Ելնելով վերոգրյալից, առաջարկում ենք քննարկել նաև Հայաստանի Հանրապետության աշխատանքի և սոցիալական հարցերի նախարարի 2018 թ. հունիսի 13-ի N 73-Ն հրամանի 2-րդ հավելվածում անհրաժեշտ փոփոխություններ նախատեսելու հարցը:
Միաժամանակ, առաջարկում ենք Նախագծի ամբողջ տեքստում «աշխատանքի և սոցիալական պաշտպանության բնագավառի» բառերը փոխարինել «պետական կենսաթոշակային ապահովության բնագավառի» բառերով՝ նկատի ունենալով «Կառավարության կառուցվածքի և գործունեության մասին» օրենքի Հավելվածի 1-ին կետի դրույթները, որոնց համաձայն՝ Աշխատանքի և սոցիալական հարցերի նախարարությունը մշակում և իրականացնում է աշխատանքի և սոցիալական պաշտպանության, բնակչության զբաղվածության և ժամանակավոր անաշխատունակության դեպքում սոցիալական ապահովության, պետական կենսաթոշակային ապահովության, սոցիալական աջակցության, ինտեգրված սոցիալական ծառայությունների տրամադրման, սոցիալական բնակարանային ֆոնդի ձևավորման, ժողովրդագրական պետական քաղաքականության, ընտանիքի, կանանց և երեխաների սոցիալական պաշտպանության, հաշմանդամություն ունեցող անձանց և տարեցների սոցիալական պաշտպանության ոլորտներում Կառավարության քաղաքականությունը: 
2. Առաջարկում ենք Նախագծով կարգավորել նաև մասնակցի կենսաթոշակային հաշվում առկա միջոցները մասնակցի կողմից ամբողջությամբ ստանալու պահանջի դեպքում մասնագիտական եզրակացության տրամադրման նկատմամբ վերահսկողության իրականացման հարցերը, մասնավորապես, ո՞ր մարմնի կողմից և ինչ ընթացակարգով է իրականացվելու նշված եզրակացությունների տրամադրման նկատմամբ պետական վերահսկողությունը: 














3. Նախագծի 1-ին հոդվածի 1-ին կետով առաջարկվող փոփոխությունների համատեքստում խնդրահարույց են Նախագծի 3-րդ հոդվածով նախատեսված կարգավորումները՝ Նախագծի ուժի մեջ մտնելու և անցումային դրույթներ սահմանելու վերաբերյալ:  
Մասնավորապես, Նախագծի 3-րդ հոդվածի 1-ին կետի համաձայն՝ սույն օրենքն ուժի մեջ է մտնում պաշտոնական հրապարակմանը հաջորդող օրվանից: Իսկ նույն հոդվածի          2-րդ կետի համաձայն՝ սույն օրենքից բխող` Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմնի կողմից սահմանված կարգը ընդունվում է սույն օրենքն ուժի մեջ մտնելուց հետո՝ երկու ամսվա ընթացքում:
Ստացվում է, որ պաշտոնական հրապարակմանը հաջորդող օրվանից Հայաստանի Հանրապետության կառավարության սահմանած ցանկում ներառված հիվանդություններով հիվանդանալու (վիճակներում գտնվելու) դեպքում եզրակացության տրամադրման գործառույթն իրականացնելու է Աշխատանքի և սոցիալական հարցերի նախարարության միասնական սոցիալական ծառայությունը, մինչդեռ, եզրակացության տրամադրման վերաբերյալ կարգը սահմանվելու է օրենքն ուժի մեջ մտնելուց հետո՝ երկու ամսվա ընթացքում: Տվյալ դեպքում լրացուցիչ պարզաբանման կարիք ունի այն հարցը, թե մինչև նշված կարգի ընդունումը ի՞նչ իրավական ակտի հիման վրա է տրվելու եզրակացությունը՝ նկատի ունենալով այն հանգամանքը, որ Նախագծի 1-ին հոդվածի 1-ին մասով նախատեսվող դրույթի կատարումը պայմանավորված է նույն մասով նախատեսված կարգի ընդունմամբ: 
Բացի այդ, 2022 թվականի մայիսի 20-ից ուժը կորցրած է ճանաչվել Հայաստանի Հանրապետության առողջապահության նախարարի 2016 թվականի  հունվարի 13-ի N 01-Ն և Հայաստանի Հանրապետության աշխատանքի և սոցիալական հարցերի նախարարի 2016 թվականի փետրվարի 11-ի N 24-Ն համատեղ հրամանը, որով սահմանված է եղել մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող` հիվանդությունների (վիճակների) ցանկում ներառված հիվանդություններով հիվանդանալու դեպքում Հայաստանի Հանրապետության առողջապահության նախարարության կողմից եզրակացության տրամադրման կարգը:
Փաստացի այդ անցումային ժամանակահատվածի համար չի նախատեսվում որևէ կարգավորում, որը անձանց հնարավորություն կտա մինչև նոր կարգի նախատեսումը իրացնելու նախատեսված իրավունքը: 
«Նորմատիվ իրավական ակտերի մասին» օրենքի՝ նորմատիվ իրավական ակտի կառուցվածքին վերաբերող 13-րդ հոդվածի 4-րդ մասով նախատեսվում է, որ նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի` ակտի հիմնական մասով սահմանված նորմերի գործողության համար այլ նորմեր: Հիմք ընդունելով նշվածն` առաջարկում ենք անցումային դրույթ նախատեսել նաև այն ժամանակահատվածի համար, որը պահանջվելու է Հայաստանի Հանրապետության աշխատանքի և սոցիալական պաշտպանության բնագավառի պետական կառավարման լիազոր մարմնից` եզրակացություն տալու նոր կարգ սահմանելու համար:
		 Օրենքի ուժի մեջ մտնելու ժամկետի կապակցությամբ հարկ ենք համարում անդրադառնալ նաև «Նորմատիվ իրավական ակտերի մասին» օրենքի 23-րդ հոդվածի 2-րդ մասի կարգավորմանը, որի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
		Միաժամանակ, «Նորմատիվ իրավական ակտերի մասին» օրենքի 27-րդ հոդվածի 1-ին մասի դրույթների համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
Ելնելով վերոգրյալից, առաջարկում ենք վերանայել նաև Նախագծի 3-րդ հոդվածի 1-ին կետով  նախատեսվող՝ օրենքի ուժի մեջ մտնելու ժամկետը: 
Միաժամանակ հարկ է նկատել, որ Նախագծից բացակայում են նաև անցումային դրույթները, որոնք վերաբերում են մասնակցի կողմից ներկայացված պահանջի հիման վրա առողջապահության բնագավառում Հայաստանի Հանրապետության կառավարության լիազոր մարմնի կողմից համապատասխան եզրակացություն տալու մեկնարկած գործընթացներին, որոնք ընթացքի փուլում կարող են լինել սույն օրենքի ուժի մեջ մտնելու պահին:
Հարկ ենք համարում նշել նաև, որ Նախագծի հիմնավորման համաձայն՝ Առողջապահության նախարարի 2022թ. մայիսի 4-ի «Մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկում ներառված հիվանդություններով հիվանդանալու դեպքում Հայաստանի Հանրապետության առողջապահության նախարարության կողմից եզրակացության տրամադրման կարգը հաստատելու մասին» թիվ 1917-Լ հրամանը, որի ընդունման անհրաժեշտությունը պայմանավորված է «Կուտակային կենսաթոշակների մասին» օրենքի 56-րդ հոդվածի 1-ին մասի 2-րդ կետով, Աշխատանքի և սոցիալական հարցերի նախարարության կողմից մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկում ներառված հիվանդություններով հիվանդանալու դեպքում միասնական սոցիալական ծառայության կողմից եզրակացության տրամադրման կարգի ընդունումից հետո ուժը կորցրած է ճանաչվելու:
Այս առումով անհրաժեշտ ենք համարում նշել, որ Առողջապահության նախարարի 2022թ. մայիսի 4-ի 1917-Լ հրամանը ներքին (լոկալ) իրավական ակտ է, իսկ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
Ելնելով վերոգրյալից, Միասնական սոցիալական ծառայությունը եզրակացությունների տրամադրման գործընթացում չի կարող կիրառել Առողջապահության նախարարի 2022թ. մայիսի 4-ի 1917-Լ հրամանը՝ մինչև նոր կարգի ընդունումը: 
4. Նախագծի վերնագրում «Կուտակային կենսաթոշակների մասին» օրենքի վերնագիրն անհրաժեշտ է գրել չակերտներում, իսկ 1-ին հոդվածի 1-ին կետում և 2-րդ հոդվածում «միասնական» բառն անհրաժեշտ է փոխարինել «Միասնական» բառով:
5. Նկատի ունենալով այն հանգամանքը, որ Նախագծով առաջարկվող կարգավորմամբ Միասնական սոցիալական ծառայությանը նախատեսվում է վերապահել  մասնակցի կենսաթոշակային հաշվում առկա միջոցները մասնակցի կողմից ամբողջությամբ ստանալու պահանջի դեպքում եզրակացություն տալու վերաբերյալ նոր լիազորություն, ուստի առաջարկում ենք քննարկել նաև «Սոցիալական աջակցության մասին» օրենքի՝ Միասնական սոցիալական ծառայության լիազորությունները սահմանող 22.1-ին հոդվածում համապատասխան փոփոխություններ իրականացնելու անհրաժեշտության հարցը:
Միաժամանակ, նոր լիազորություն նախատեսելու հանգամանքով պայմանավորված, առաջարկում ենք Նախագիծը ներկայացնել Միասնական սոցիալական ծառայության համաձայնեցմանը, ինչպես նաև ներկայացնել Աշխատանքի և սոցիալական հարցերի նախարարության վերջնական դիրքորոշումը Նախագծի վերաբերյալ՝ հաշվի առնելով, որ Նախագծին կից ներկայացված ամփոփաթերթի համաձայն՝ Աշխատանքի և սոցիալական հարցերի նախարարության վերջնական դիրքորոշումը չի ներկայացվել:   

	
1. Մասամբ է ընդունվել: 
 «Կուտակային կենսաթոշակների մասին» ՀՀ օրենքի 56-րդ հոդվածի 1-ին մասի 1-ին և 3-րդ կետերի հիմքերի առկայության մասին սոցիալական ապահովության բնագավառի պետական կառավարման լիազոր մարմինը մասնակիցների ռեեստրը վարողին տեղեկացնում է` Աշխատանքի և սոցիալական հարցերի նախարարի 13.06.2018թ. N 73-Ն, ինչպես նաև Աշխատանքի և սոցիալական հարցերի նախարարի 28.02.2020թ. N 39-Ն և Ֆինանսների նախարարի 15.04.2020թ. N 115-Ն համատեղ հրամանի համաձայն: Հայաստանի Հանրապետության աշխատանքի և սոցիալական հարցերի նախարարի 2018 թ. հունիսի 13-ի N 73-Ն հրամանի 2-րդ հավելվածում անհրաժեշտ փոփոխություններ նախատեսելու հարցի քննարկումը դուրս է Առողջապահության նախարարության լիազորության շրջանակներից: 































































2. Չի ընդունվել: Մասնագիտական եզրակացությունների տրամադրման նկատմամբ, ինչպես Առողջապահության նախարարությունը, այնպես էլ այլ գերատեսչություններ  վերահսկողություն իրականացնելու լիազորություն չունեն: Մշտապես գործող բժշկական հանձնաժողովի կողմից տրամադրված մասնագիտական եզրակացությունը հանդիսանում է վերահսկողության ենթակա բժշկական փաստաթուղթ և վերջինիս տրամադրման, շրջանառության նկատմամբ վերահսկողությունն իրականացնում է Հայաստանի Հանրապետության առողջապահական և աշխատանքի տեսչական մարմինը` Վարչապետի 2018 թվականի հունիսի 11-ի թիվ 755-Լ որոշմամբ հաստատված Հայաստանի Հանրապետության առողջապահական և աշխատանքի տեսչական մարմնի կանոնադրության համաձայն:

3. Մասամբ է ընդունվել: 

Սույն օրենքից բխող Հայաստանի Հանրապետության պետական կենսաթոշակային ապահովության բնագավառի պետական կառավարման լիազոր մարմնի կողմից սահմանված կարգը ընդունվելու է սույն օրենքն ուժի մեջ մտնելուց հետո՝ երկու ամսվա ընթացքում:
   Մինչև սույն հոդվածի 2-րդ մասով սահմանված կարգի ընդունումը ծագած իրավահարաբերությունները կարգավորվելու են գործող իրավակարգավորումներով, մասնավորապես. եզրակացության տրամադրման գործառույթն իրականացվելու է Առողջապահության նախարարի 2022թ. մայիսի 4-ի թիվ 1917-Լ հրամանի համաձայն:



Հարկ է նշել, որ Օրենքի ուժի մեջ մտնելուց հետո երկու ամսվա ընթացքում Միասնական սոցիալական ծառայության կողմից կընդունվի նոր իրավական ակտ, որով կհաստատվի  մասնակցին իր կենսաթոշակային հաշվում առկա միջոցներն ամբողջությամբ ստանալու պահանջ ներկայացնելու իրավունք տվող հիվանդությունների (վիճակների) ցանկում ներառված հիվանդություններով հիվանդանալու դեպքում մշտապես գործող բժշկական հանձնաժողովի կողմից եզրակացության տրամադրման կարգը, իսկ ներկայում գործող Առողջապահության նախարարի 2022թ. մայիսի 4-ի թիվ 1917-Լ հրամանն ուժը կորցրած կճանաչվի:
 











































































































4. Ընդունվել է:




5. Մասամբ է ընդունվել: 
Օրենքի նախագիծը նոր խմբագրությամբ, ինչպես նաև Հայաստանի Հանրապետության արդարադատության նախարարության պետական փորձագիտական եզրակացությունը (այդ թվում սույն կետով ներկայացված առաջարկությունը)  կներկայացվի Աշխատանքի և սոցիալական հարցերի նախարարությանը և Միասնական սոցիալական ծառայությանը` վերջնական դիրքորոշում ստանալու նպատակով:



	7. Աշխատանքի և սոցիալական հարցերի նախարարություն

	11.08.2023թ.

	
	Թիվ ՆՄ/ԱԳ-1-3/19968-2023

	Հայտնում եմ, որ «Կուտակային կենսաթոշակների մասին օրենքում փոփոխություններ կատարելու մասին» Հայաստանի Հանրապետության օրենքի նախագծի և դրա վերաբերյալ Հայաստանի Հանրապետության արդարադատության նախարարի 21.07.2023թ. թիվ /27.0.01/33997-2023 գրությամբ ներկայացրած Հայաստանի Հանրապետության արդարադատության նախարարության պետական փորձագիտական եզրակացության մասով Աշխատանքի և սոցիալական հարցերի նախարարության և Միասնական սոցիալական ծառայության առաջարկությունները կներկայացվի լրացուցիչ։
	Ընդունվել է:

	8. Աշխատանքի և սոցիալական հարցերի նախարարություն

	17.08.2023թ.

	
	Թիվ ՆՄ/ԱԳ-1-3/20588-2023

	Ի լրումն Աշխատանքի և սոցիալական հարցերի նախարարության 11.08.2023 թ․ թիվ ՆՄ/ԱԳ-1-3/19968-2023 գրության՝ հայտնում եմ, որ «Կուտակային կենսաթոշակների մասին օրենքում փոփոխություններ կատարելու մասին» Հայաստանի Հանրապետության օրենքի նախագծի և դրա վերաբերյալ Հայաստանի Հանրապետության արդարադատության նախարարի 21.07.2023թ. թիվ /27.0.01/33997-2023 գրությամբ ներկայացրած՝ պետական փորձագիտական եզրակացության մասով Աշխատանքի և սոցիալական հարցերի նախարարությունն և Միասնական սոցիալական ծառայությունն առաջարկություններ չունեն։
	Ընդունվել է:


	9. ՀՀ վարչապետի աշխատակազմ 
	12.09.2023թ.

	
	Թիվ 02/11.4/31631-2023

	    Խնդրում եմ առաջնորդվել վարչապետի 31.01.23թ. N 0211 հանձնարարականով և նախագիծը վարչապետի աշխատակազմ ներկայացնել նշված հանձնարարականի կատարման դեպքում:
	
	Ընդունվել է:
Վարչապետի 2023 թվականի հունվարի 31-ի թիվ 0211 հանձնարարականին համապատասխան նախագիծը համաձայնեցվել է Ազգային ժողովի Աշխատանքի և սոցիալական հարցերի մշտական հանձնաժողովի հետ: 

	10. ՀՀ վարչապետի աշխատակազմ 
	09.10.2023թ.

	
	Թիվ 02/11.4/34726-2023

	Նախագիծը վերադարձվում է Կառավարության 2021 թվականի փետրվարի 25-ի N 252-Լ որոշման հավելվածի 52-րդ կետի համաձայն՝ ի լրումն Սոցիալական նախարարական կոմիտեի նիստի N  ԿԱ/288-2023 արձանագրության:	
	Ընդունվել է:


	11.  Սոցիալական նախարարական կոմիտե
	03.11.2023թ.

	
	Թիվ ԿԱ/324-2023

	Համաձայն Արձանագրության 1-ին կետի՝ տալ դրական դիրքորոշում՝ պայմանով, որ, մինչև նախագիծը Կառավարության նիստի քննարկմանը ներկայացնելը, արդարադատության նախարարի տեղակալ Արմենուհի Հարությունյանի առաջարկությամբ կխմբագրվի ամփոփաթերթը՝ ըստ նախագծում կատարված փոփոխությունների:
	Ընդունվել է:


	12.  Սոցիալական նախարարական կոմիտե
	21.11.2023թ.

	
	Թիվ ԿԱ/347-2023

	Համաձայն Արձանագրության 2-րդ կետի՝ տալ դրական դիրքորոշում՝ պայմանով, որ նախագիծը անցումային դրույթների մասով կլրամշակվի Արդարադատության նախարարի տեղակալ Արմենուհի Հարությունյանի առաջարկության հիման վրա և կներկայացվի վարչապետի աշխատակազմ։

	Ընդունվել է:


	13.  Արդարադատության նախարարություն
	06.12.2023թ.

	
	Թիվ /27.0.1/51712-2023

	«Կուտակային կենսաթոշակների մասին օրենքում փոփոխություններ կատարելու մասին» օրենքի նախագծի 3-րդ հոդվածի 1-ին մասից առաջարկում ենք հանել «և գործում է սույն հոդվածի 2-րդ մասով սահմանված կարգն ուժի մեջ մտնելու պահից» բառերը՝ հիմա ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասը, որի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
[bookmark: _GoBack]2) ենթաօրենսդրական նորմատիվ իրավական ակտի ընդունման նախատեսվող ժամկետը: 
	Ընդունվել է:






